პროექტი

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრის

ბრძანება N

2020 წლის                                      ქ. თბილისი 


,,ნარკომანიის ჩანაცვლებითი სპეციალური პროგრამით მკურნალობის განხორციელების შესახებ“ საქართველოს შრომის, ჯანმრთელობისა და სოციალური დაცვის მინისტრის 2014 წლის 3 ივლისის N01-41/ნ ბრძანებაში ცვლილების შეტანის თაობაზე


„ნორმატიული აქტების შესახებ“ საქართველოს ორგანული კანონის მე-20 მუხლის მე-4 პუნქტის შესაბამისად, 
ვბრძანებ:


[bookmark: _GoBack]მუხლი 1. ,,ნარკომანიის ჩანაცვლებითი სპეციალური პროგრამით მკურნალობის განხორციელების შესახებ საქართველოს შრომის, ჯანმრთელობისა და სოციალური დაცვის მინისტრის 2014 წლის 3 ივლისის N01-41/ნ ბრძანებაში (www.matsne.gov.ge; 04/07/2014; 470230000.22.035.016269) შეტანილ იქნეს ცვლილება და ბრძანებით დამტკიცებული N1 დანართის (ნარკომანიის ჩანაცვლებითი სპეციალური პროგრამით მკურნალობის განხორციელების მეთოდიკა) მე-7 მუხლის ,,81“ პუნქტი ამოღებულ იქნეს.


მუხლი 2. ბრძანება ამოქმედდეს გამოქვეყნებისთანავე.
 

მინისტრი                                                                                               ეკატერინე ტიკარაძე


განმარტებითი ბარათი
,,ნარკომანიის ჩანაცვლებითი სპეციალური პროგრამით მკურნალობის განხორციელების შესახებ“ საქართველოს შრომის, ჯანმრთელობისა და სოციალური დაცვის მინისტრის 2014 წლის 3 ივლისის N01-41/ნ ბრძანებაში ცვლილების შეტანის თაობაზე“ 
საქართველოს ოკუპირებული ტერიტორიებიდან, დევნილთა, შრომის, ჯანმრთელობისა და სოციალური დაცვის მინისტრის ბრძანების პროექტზე:

ბრძანებაში ცვლილების შეტანა განპირობებულია შემდეგი გარემოებით:
ქვეყანაში შექმნილი ეპიდემიოლოგიური სიტუაციიდან გამომდინარე, მიმდინარე წლის მარტის თვეში მიღებულ იქნა გადაწყვეტილება, რომ იმ პირთათვის, რომლებიც გადიან საიზოლაციო/საკარანტინო ღონისძიებებს დაწესებულებაში, მათ შორის ბინაზე, რის გამოც ეპიდემიის გავრცელების აღკვეთის მიზნით მოკლებულნი არიან ჩანაცვლებითი მკურნალობის მიმწოდებელ დაწესებულებებში ყოველდღიურად გამოცხადების შესაძლებლობას, დაშვებულ იქნას კუთვნილი ჩამანაცვლებელი სამკურნალო საშუალების სტანდარტული ულუფის არაუმეტეს 7 დღის ოდენობის მიწოდება ადგილზე. ამასთან, ახალ პაციენტთა ჩართვა პროგრამაში განხორციელდება ნარკოლოგის დასკვნის საფუძველზე ან სსკ-ის გადაწყვეტილებით. ასევე, ეპიდემიის, პანდემიის დროს, გამონაკლისის სახით დაშვებულ იქნა პროგრამის მოსარგებლეებისათვის ჩამანაცვლებელი სამკურნალო საშუალების კუთვნილი ულუფის, მაქსიმუმ, 5 დღის მარაგის ოდენობის მიწოდების უზრუნველყოფა. 
ზემოაღნიშნულის გათვალისწინებით, შევიდა შესაბამისი ცვლილება ,,ნარკომანიის ჩანაცვლებითი სპეციალური პროგრამით მკურნალობის განხორციელების შესახებ საქართველოს შრომის, ჯანმრთელობისა და სოციალური დაცვის მინისტრის 2014 წლის 3 ივლისის N01-41/ნ ბრძანებაში და ბრძანებით დამტკიცებული №1 დანართის (ნარკომანიის ჩანაცვლებითი  სპეციალური პროგრამით მკურნალობის განხორციელების მეთოდიკა) მე-7 მუხლს მე-8 პუნქტის შემდეგ დაემატა შემდეგი შინაარსის 81 პუნქტი:
„81. ეპიდემიის, პანდემიის, ეპიდემიოლოგიური აფეთქების დროს, დაავადების გავრცელების აღკვეთის მიზნით, გამონაკლისის სახით, ჩამანაცვლებელი პრეპარატის პაციენტის კუთვნილი ულუფის, მაქსიმუმ, 5 დღის ოდენობის მიწოდება/გაცემა ხორციელდება პროგრამის თანამშრომლის, ოჯახის წევრის, მინდობილი პირის ან კანონიერი წარმომადგენლის მიერ (უფლებამოსილი პირის განცხადებისა და სსკ-ის გადაწყვეტილების საფუძველზე).“.
დღეისათვის არსებული ეპიდსიტუაციის გათვალისწინებით, ქვეყანაში უპირატესად მოხსნილია შეზღუდვის ღონისძიებები, თუმცა შენარჩუნებულია გარკვეულ სიტუაციებში საკარანტინე და იზოლაციის აქტივობები. ზემოაღნიშნულიდან გამომდინარე, მიზანშეწონილად იქნა მიჩნეული ამ ეტაპზე გაუქმდეს არსებული ,,81“ პუნქტი და პროგრამის მოსარგებლეებზე ჩამანაცვლებელი პრეპარატის გაცემა გაგრძელდეს ჩვეულ რეჟიმში, გარდა იმ საგამონაკლისო ნორმებისა (ჯანმრთელობის მდგომარეობის გამო, ბინაზე ხანგრძლივად მკურნალობა, სტაციონარში მკურნალობა), რაც ზოგადად განსაზღვრული იყო N01-41/ნ ბრძანების პირველადი რედაქციით. ასევე, შენარჩუნდეს ამავე მუხლის მე-13 პუნქტი, რომელიც განსაზღვრავს საკარანტინე/საიზოლაციო სივრცეებში მოთავსებული პირებისათვის მეთადონის მიწოდების საკითხს.
პროექტის მიღება არ უკავშირდება სახელმწიფო ბიუჯეტიდან დამატებითი თანხის გამოყოფას.
პროექტის ავტორი და წარმდგენია საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დავის სამინისტრო.


